
	10.  შავი ზღვა-დაბალი-1.doc
	ეს გამადიდებელი შუშაა. თუ შუშაში გავიხედავთ, გადიდებულ საგნებს დავინახავთ.
	ეს გამადიდებელი შუშით დანახული ჭიანჭველაა.
	ეს გამადიდებელი ხელსაწყოა. მას მიკროსკოპი ჰქვია. მიკროსკოპით შეიძლება ყველაზე პატარა საგნების დანახვა.
	თუ ზღვის წვეთებს მიკროსკოპით დავაკვირდებით, დავინახავთ ზღვის ყველაზე პატარა მცენარეებს. გამადიდებელი ხელსაწყოს გარეშე მათ ვერ დავინახავთ. ეს მცენარეეები სხვადასხვა ფორმისაა.
	ამ პატარა მცენარეებს ზღვის დინება სულ ამოძრავებს. ისინი ერთი ადგილიდან მეორეზე გადადიან. ამიტომ ამ მცენარეებს პლანქტონები უწოდეს. პლანქტონი  ბერძნული სიტყვაა და „მოხეტიალეს“ ნიშნავს.
	პლანქტონი ყველაზე პატარა წყალმცენარეა დედამიწაზე,  მაგრამ ის გამოყოფს ძალიან ბევრ ჟანგადს. პლანქტონი უფრო მეტ ჟანგბადს გამოყოფს, ვიდრე ხმელეთის დიდი მცენარეები.
	პლანქტონი მზის სინათლის დახმარებით გამოიმუშავებს საკვებ ნივთიერებას. ამიტომ პლანქტონები მზით განათებულ წყალში გვხვდება.
	ჟანგბადი სჭირდება ზღვის ყველა ცხოველს: დიდ და პატარა თევზებს, ლიფსიტებს, თევზის ქვირითს. თუ პლანქტონი არ იქნება, წყალში არ იქნება ჟანგბადი. ჟანგბადის გარეშე ზღვის ცხოველები ვერ იცოცხლებენ.
	სანაპირო წყლების ქვიშიან  ფსკერზე  ყვავილოვანი წყალმცენარეები იზრდება. ზღვის ყვავილოვან მცენარეებში ბევრი პატარა ცხოველია. ისინი  მტაცებლებს წყალმცენა-რეებში  ემალებიან.

	10.  შავი ზღვა-დაბალი-2.doc
	ზღვაში  ძალიან ბევრი სახეობის უხერხემლო ცხოველი ბინადრობს.
	უხერხემლო ცხოველია ზღვის ღრუბელი. ის  მცენარეს ჰგავს.
	ზღვის ღრუბელს მოძრაობა არ შეუძლია, ამიტომ საკვების მოსაპოვებლად ის ხვრელებიდან იწოვს წყალს, ჭამს წყლის ყველაზე პატარა ცხოველებს და წყალს ისევ გარეთ უშვებს.  ამიტომ ზღვის ღრუბელს წყლის მტვერსასრუტს უწოდებენ - ის მტვერსასრუტივით „ისრუტავს“ და წმენდს წყა...
	ზღვის ღრუბლისგან მზადდება  ღრუბელი, რომელსაც ბანაობის დროს ვიყენებთ.
	მიდიებს პრიალა შავ ნიჟარაზე წებოვანი ძაფი აქვთ. ამ წებოს საშუალებით მიდიები კლდეებზე არიან მიკრული და კარგად უძლებენ ზღვის ტალღების დარტყმას.
	ზღვის ვარსკვლავი ცხოველია და ზღვის ფსკერზე ცხოვრობს. ის ძალიან ნელა მოძრაობს. ზღვის ვარსკვლავი იკვებება მოლუსკებით და სხვა პატარა უხერხემლოებით. ზღვის ვარსკვლავს ბევრი მტერი ჰყავს.  ამიტომ დღისით ის ქვიშაში ან კლდის ნაპრალებში იმალება, ღამე კი მოძრაობ...
	კიბორჩხალები ზღვის ფსკერზე ცხოვრობენ. მათ აქვთ მაგარი საფარველი - ჯავშანი, ორი თვალი, რვა ფეხი და ორი მარწუხი. კიბორჩხალები გვერდულად გადაადგილდებიან. მათ შეუძლიათ ძალიან სწრაფად მოძრაობა.
	კიბორჩხალას ჯავშანი არ იზრდება. ამიტომ ზრდის დროს კიბორჩხალა  რამდენჯერმე იცვლის ჯავშანს. მას ახალი ჯავშანი ორი-სამი კვირის განმავლობაში ეზრდება. უჯავშნო კიბორჩხალა ადვილი დასაჭერია. ამიტომ ის მტაცებლებს  კლდეების ქვეშ ემალება.
	კიბორჩხალები ხორცისმჭამელი მტაცებ-ლები არიან. ისინი იკვებებიან წვრილი მოლუსკებით, თევზის ქვირითით, პატარა  კუებით. კიბორჩხალები ჭამენ ზღვის ფსკერზე დაგროვებულ  მკვდარ ცხოველებსაც. ამით ისინი ხელს უწყობენ ზღვის  გაწმენდას.

	10.  შავი ზღვა-დაბალი-3.doc
	დელფინი და სელაპი შავი ზღვის ძუძუმწოვარი ცხოველები არიან. ისინი ნაშიერებს აჩენენ და ძუძუს აწოვებენ. ზღვის ძუძუმწოვრებს კიდურების ნაცვლად აქვთ ფარფლები. ფარფლების საშუალებით ისინი წყალში თავისუფლად გადაადგილდებიან.
	დელფინი და სელაპი ფილტვებით სუნთქავენ. ისინი ჟანგბადს ჰაერიდან იღებენ.
	დელფინს ნესტოები თავის ზედა ნაწილში აქვს მოთავსებული. როცა დელფინი წყლის ზედაპირზე ამოდის, ის ნესტოებით ძალიან ბევრ ჰაერს შეისუნთქავს.  ამის მერე დელფინს დიდხანს შეუძლია წყლის სიღრმეში ცურვა და საკვების მოპოვება. ძილის დროს დელფინი წყლის ზედაპირზე ჩერ...
	დელფინებს აქვთ ნისკარტივით გრძელი დინგი  და 70-ზე მეტი კბილი. ისინი იკვებებიან თევზებით და დიდი მოლუსკებით. დელფინები საკვებს არ ღეჭავენ - კბილებით იჭერენ მას და მთლიანად ყლაპავენ. დელფინები კარგად ხედავენ დღისით და ღამით, წყალში და წყლის ზემოთ.   ძლი...


